
Nd. 53. Frumvarp

til laga um breyting á lögum um vátrygging fyrir sjómenn frá 30. júlí 1909.

Flutningsm.: Sigurður Sigurðsson, Halldór Steinsson, Skúli Thoroddsen.

1- gr.
Skylt er að vátryggja lif hjerlendra sjómanna, er stunda tiskiveiðar 

viku eða lengur á vjelabátum eða róðrarbátum tvírónum eða stærri.

2. gr.
Þegar formaður á vjelabát eða róðrarbát hefir ráðið háseta sína, skal ; 

hann jafnskjótt senda hreppstjóra eða bæjarfógeta, þai sem báturinn gengur, j 
skýrslu um nöfn þeirra, heimili og aldur, ásamt gjaldi því, er greiða ber eftir i 
3. gr.; en hreppstjóri sendir skýrsluna og gjaldið til sýslumanns, sem skrán- 
ingarstjóra. Skráningarstjóri skal senda skýrslu þessa vátryggingarstjórn þeirri, 
er ræðir um i 4. gr. laga, 30. júlí 1909, um vátrygging fyrir sjómenn.

3. gr.
Hver sá sjómaður á vjelabát eða róðrarbát, sem vátrygður er, er ; 

skyldur að greiða i vátryggingarsjóð þann, er ræðir um i lögum frá 30. júlí 
1909, um vátrygging fyrir sjómenn, gjald, er nemi 12 aurum fyrir hverja viku, 
sem hann er ráðinn i skiprúm, og reiknast gjaldið frá þeim degi, er hann | 
kom í skiprúm. Formaður bátsins greiðir gjaldið fyrii skipverja til hrepp- : 
stjóra eða bæjarfógeta gegn endurgjaldi af afla bátsins eða hlutum hásetanna. j 
Gjald þetta má taka lögtaki. Skráningarstjóri skilar gjaldinu í vátryggingarsjóð 
áður 2 mánuðir eru liðnii frá vertiðarlokum, að frádregnum 4% innheimtu- 
launum, og gengur helmingur af gjaldinu til hreppstjóra, þar sem hann hefir 
innheimtuna á hendi.

4. gr.
Nú druknar sjómaður á þvi timabili, er hann greiðir vátryggingargjald 

fyrir samkvæmt 3. gr., eða deyr af slystörum, sem orsakast af atvinnurekstrin- 
um á útveginum, og skal þá vátryggingarsjóður greiða til eftirlátinna vanda- 
manna hans, ekkju, barna, foreldra eða systkina, 100 kr. á ári i 4 ár. Sjeu 
engir slikir vandamenn á lifi, eignast vátryggingarsjóður upphæðina, nema 
öðruvisi sje ákveðið í lögmætri erfðaskrá.

5. gr.
Með lögum þessum eru úr gildi numin ákvæði 1., 2., 3. og 5. gr. i 

lögum um vátrygging fyrir sjómenn frá 30. júli 1909, um vátrygging þeirra 
sjómanna, er stunda fiskiveiðar á vjelabátum og róðrarbátum.


